
INGLIZ TILI DARSLARIDA 
YUQORI SINF O‘QUVCHILARINI 

MADANIYATSHUNOSLIK 
YONDASHUVI ASOSIDA 

UMUMINSONIY QADRIYATLAR 
RUHIDA TARBIYALASH 

METODIKASI
Saxoddinova Muhayyo Eshmamat qizi

Qori Niyoziy nomidagi Tarbiya-pedagogika milliy instituti,
bosqich tayanch doktoranti

ORCID: 0009-0001-0234-2093

Annotatsiya: Ushbu maqolada 9–11-sinf o‘quvchilarini ingliz tili darslarida madaniyatshunoslik yondashuvi asosida 
umuminsoniy qadriyatlar ruhida tarbiyalash metodikasi ko‘rib chiqiladi. “Madaniyatshunoslik yondashuvi” va “lingvokul-
turologiya” nazariy asoslari tahlil qilinib, madaniyatlararo kompetensiya va o‘quvchi shaxsining ma’naviy kamolotiga 
erishishdagi o‘rni yoritiladi. Umuminsoniy qadriyatlar (adolat, tinchliksevarlik, hurmat, mas’uliyat, sevgi, halollik, mehr-
oqibat, do‘stlik va o‘zaro tenglik) tushunchasi hamda ularning ta’lim-tarbiyadagi ahamiyati sharhlanadi. Ingliz tili darslarida 
umuminsoniy qadriyatlarni tarbiyalash uchun amaliy metodlar – muhokamalar, loyihaviy ishlanmalar, badiiy asarlar va 
multimedia materiallaridan foydalanish – tavsiya etiladi. Natijada, madaniyatshunoslik yondashuvi asosida tashkil etilgan 
ingliz tili darslari o‘quvchilarda xushmuomalalik, bag‘rikenglik va halollik kabi fazilatlarni shakllantirishga xizmat qiladi. 
Tavsiyalar qismida darsliklar va o‘quv rejalari tarkibiga madaniy-ma’naviy yo‘nalishdagi o‘zgartirishlar kiritish, shuningdek, 
o‘qituvchilar uchun maxsus metodik qo‘llanmalar ishlab chiqish zarurligi ta’kidlanadi.

Kalit so‘zlar: madaniyatshunoslik yondashuvi, umuminsoniy qadriyatlar, lingvokulturologiya, axloqiy tarbiya, ingliz tili 
darslari, tarbiyaviy metodika.
Abstract: The article examines the methodology of fostering universal human values in English language classes for 
grades 9–11 through a cultural (linguocultural) approach. The theoretical foundations of the cultural approach and linguo-
culturology are interpreted, emphasizing their role in enhancing intercultural competence and moral development. The 
concept and educational significance of universal human values (justice, peace, respect, responsibility, love, honesty, 
compassion, friendship, and equality) are discussed. Practical techniques for promoting these values in English lessons 
– such as discussions, project-based tasks, literary works, and multimedia materials – are recommended. As a result, 
English lessons grounded in a cultural approach contribute to developing students’ politeness, tolerance, and integrity. 
The conclusion highlights the need to integrate cultural-ethical components into curricula and to design specific method-
ological guidelines for teachers.

Key words: cultural approach, universal values, linguoculturology, values education, English language lessons, peda-
gogical methodology.
Аннотация: В статье рассматривается методика воспитания учащихся 9–11 классов в духе общечеловеческих 
ценностей на уроках английского языка с опорой на культурологический (лингвокультурологический) подход. 
Анализируются теоретические основы культурологического подхода и лингвокультурологии, подчеркивается их 
роль в развитии межкультурной компетенции и нравственного становления личности учащегося. Раскрываются 
содержание и значение универсальных человеческих ценностей (справедливость, миролюбие, уважение, ответ-
ственность, любовь, честность, сострадание, дружба и равенство) в образовательном процессе. Предлагаются 
практические методы воспитания ценностей на уроках английского языка – дискуссии, проектная деятельность, 
художественные произведения и мультимедийные ресурсы. Подчеркивается, что внедрение ценностно-ориенти-
рованного содержания в процесс преподавания иностранного языка способствует формированию у учеников веж-
ливости, толерантности и честности. В заключении отмечается необходимость внесения культурно-нравственных 
изменений в учебные планы и разработки специальных методических рекомендаций для педагогов.

Ключевые слова: культурологический подход, универсальные ценности, лингвокультурология, нравственное 
воспитание, уроки английского языка, методика воспитания.

KIRISH
Globalizatsiya sharoitida xorijiy tillarni o‘rganish nafaqat kommunikativ ehtiyoj, balki madaniyatlararo tushu-

nuvchanlik, tolerantlik va umuminsoniy qadriyatlarga asoslangan yashash madaniyatini shakllantirish vositasi 
sifatida ham muhim ahamiyat kasb etmoqda. Xususan, xorijiy tilni o‘zlashtirish jarayonida o‘quvchilar faqatgina 
til tizimini emas, balki ushbu til sohibi bo‘lgan xalqlarning madaniyati, qadriyatlari va dunyoqarashi bilan ham 
tanishadilar. Bu esa o‘quvchilarda keng fikrlash, bag‘rikenglik va madaniyatlararo muloqotga tayyorlik kabi fazi-
latlarni shakllantirish imkonini beradi.

Shu bois, xorijiy til o‘qitish jarayoniga madaniyatshunoslik yondashuvini integratsiyalash orqali o‘quvchi-
larda umuminsoniy qadriyatlarga asoslangan tarbiya berish dolzarb ilmiy-metodik masala sifatida e’tirof etiladi.

Ushbu tadqiqotning obyekti sifatida maktab o‘quvchilari va ingliz tili darslari tanlab olingan.
Tadqiqot predmeti – madaniyatshunoslik yondashuvi asosida o‘quvchilarda umuminsoniy qadriyatlarni 

shakllantirish metodikasidir.
Tadqiqot maqsadi – xorijiy tillarni o‘qitish jarayonida madaniyatshunoslik yondashuvi asosida o‘quvchilarda 

umuminsoniy qadriyatlarni shakllantirishga xizmat qiluvchi samarali metodikani ishlab chiqish va uni amaliyotga 
joriy etishdan iborat.

Tadqiqotning asosiy vazifalari quyidagilardan iborat:

• madaniyatshunoslik yondashuvining nazariy asoslarini tahlil qilish;

• umuminsoniy qadriyatlar tushunchasining mazmunini aniqlashtirish va ularning ta’lim-tarbiya jarayonidagi 
o‘rnini belgilash;

• xorijiy til o‘qitish jarayonida madaniyatshunoslik yondashuvi asosida umuminsoniy qadriyatlarni tarbi-
yalashning samarali usullarini aniqlash;

• o‘quvchilarning madaniyatlararo kompetensiyalarini shakllantirishga qaratilgan mashg‘ulotlar tizimini ishlab 
chiqish;

• taklif etilgan metodikaning samaradorligini eksperiment asosida sinovdan o‘tkazish va natijalarni tahlil 
qilish.

MAVZUGA OID ADABIYOTLAR SHARHI
Madaniyatshunoslik yondashuviga oid dastlabki ilmiy qarashlar E. Hall, G. Hofstede, F. Kluckhohn kabi 

G‘arb olimlarining intermadaniy kommunikatsiya (intercultural communication) haqidagi tadqiqotlarida o‘z aksini 
topgan. Ularning ta’kidlashicha, til va madaniyat ajralmas birlik bo‘lib, har bir til o‘z madaniy kodini tashuvchidir. 
Shuningdek, V.G. Kostomarov va E.M. Vereshchagin kabi rus olimlari xorijiy til o‘rgatishda “lingvomadaniy” 
(linguocultural) komponentlarni integratsiya qilish zaruriyatini nazariy jihatdan asoslab bergan.

O‘zbekistonda ham bu yo‘nalishda qator ilmiy-tadqiqot ishlari amalga oshirilmoqda. Jumladan, A. Jo‘rayev, 
M. Ergashev va G. Tashkenbayeva kabi pedagog-metodistlar xorijiy til ta’limini milliy hamda umuminsoniy qadri-
yatlar bilan uyg‘unlashtirishga doir metodik tavsiyalarni ilgari surgan. Ularning tadqiqotlarida ingliz tili darslarida 
madaniy mazmundagi materiallardan foydalanish orqali o‘quvchilarni tolerantlik, mehr-oqibat, hurmat va 
birdamlik kabi qadriyatlarga yo‘naltirish mumkinligi ko‘rsatib o‘tiladi.

Umuminsoniy qadriyatlar – bu har bir jamiyat va madaniyatda ijobiy baholanadigan insoniy fazilatlar 
majmuasidir. Bu qadriyatlar orasida adolat, haqiqatgo‘ylik, bag‘rikenglik, insonparvarlik va o‘zaro hurmat asosiy 
o‘rinda turadi. UNESCO va UNICEF kabi xalqaro tashkilotlar aynan ushbu qadriyatlarga tayangan holda yosh 
avlodni tarbiyalashni ta’lim strategiyasining ustuvor yo‘nalishi sifatida ilgari surmoqda.

Xorijiy til, ayniqsa, ingliz tili mashg‘ulotlari – turli madaniyatlarni solishtirish, xalqaro voqeliklarni tahlil qilish 
va o‘quvchilarning dunyoqarashini kengaytirish uchun keng imkoniyatlar yaratadi. Bu borada CEF (Common 
European Framework of Reference for Languages) hujjatlarida ham madaniyatlararo kompetensiyalarni rivoj-
lantirishga alohida urg‘u berilgan.

TADQIQOT METODOLOGIYASI
Tadqiqot jarayonida tahlil va sintez metodlari mavjud adabiyotlar, xorijiy tajriba, o‘quv dasturlari hamda 

madaniyatshunoslik yondashuvining nazariy asoslarini o‘rganish maqsadida qo‘llanildi.
Empirik usullar, ya’ni kuzatuv, suhbat va so‘rovnoma (anketalar) orqali o‘quvchilarning qadriyatlar haqidagi 

bilimlari hamda madaniy dunyoqarashi o‘rganildi.
Tajriba-sinov ishlari davomida ingliz tili darslarida qadriyatlarni shakllantirishga yo‘naltirilgan topshiriq va 

metodlar qo‘llanildi.

Statistik tahlil bosqichida olingan natijalar matematik usullar yordamida tahlil qilindi hamda ular jadval va 
diagrammalar asosida umumlashtirildi.

TAHLIL VA NATIJALAR
Madaniyatshunoslik yondashuvi ta’limni faqatgina bilim berish vositasi sifatida emas, balki shaxsiy, ijtimoiy 

va madaniy rivojlanishning muhim omili sifatida ko‘radi. Ushbu yondashuv orqali o‘quvchi boshqa madaniyat 
vakillariga hurmat bilan qarash, hamkorlikda ishlash, tolerantlik, adolat, mehr-oqibat kabi qadriyatlarga ega 
bo‘lish imkoniyatiga ega bo‘ladi. Madaniyatshunoslik (kulturologik) yondashuv xorijiy til o‘qitish jarayonida til va 
madaniyat o‘rtasidagi uzviy bog‘liqlikka asoslanadi. Bu yondashuv o‘quvchiga nafaqat lingvistik kompetensi-
yalarni, balki mazkur tilga xos axloqiy qadriyatlar, urf-odatlar va an’analarni ham o‘zlashtirishga yordam beradi.

Shunday qilib, lingvokulturologik yondashuv asosida o‘quvchilarga ona tili va xorijiy til madaniyat kontsep-
siyalari taqdim etiladi. Masalan, pedagogik nazariyaga ko‘ra, til o‘qitish jarayonida turli xalqlarning madaniya-
tini qabul qilish – ya’ni akkulturatsiya jarayoni – yuz beradi. Miloradovaning ta’kidlashicha, lingvomadaniyat-
shunoslik prinsiplariga muvofiq, o‘quvchi yangi til vositalarini o‘zlashtirar ekan, milliy va xorijiy madaniyatlar 
o‘zaro uyg‘unlashib, unda muqobil dunyoqarash shakllanadi. Bu jarayon o‘quvchilarda o‘z madaniyatiga va 
boshqalarning madaniyatiga nisbatan hurmat tuyg‘usini rivojlantiradi, madaniyatlararo sezgirlikni oshiradi.

Tadqiqotlar shuni ko‘rsatadiki, madaniyatlararo sezgirlik tinchliksevarlikni shakllantirishda zarur bo‘lib, jami-
yatlar bu xususiyatni umumiy qadriyatlarga tayangan holda tarbiyalashi lozim. Xulosa qilib aytganda, madani-
yatshunoslik yondashuvi ingliz tilini o‘rgatishda o‘quvchilarda keng madaniy ko‘nikmalarni rivojlantirish, ularni 
ochiq fikrli, tolerant va bag‘rikeng shaxslar sifatida tarbiyalashga xizmat qiladi.

Mazkur yondashuv o‘quvchini ingliz tilini o‘rganish jarayonida shu til orqali ifodalanadigan madaniyat, 
urf-odat va an’analarni tushunish va qadrlashga yo‘naltiradi. U quyidagi asosiy tamoyillarga tayanadi:

• Madaniyatlararo muloqotni rivojlantirish – turli xalqlar bilan samarali muloqotga kirisha olish;

• Tolerantlikni shakllantirish – boshqa madaniyat va qarashlarni qabul qilishga tayyorlik;

• Umuminsoniy qadriyatlarga asoslangan ta’lim – hurmat, adolat, insonparvarlik, tinchliksevarlik kabi tu  -
shunchalarni o‘rgatish.

Umuminsoniy qadriyatlar – bu barcha insonlar uchun umumiy bo‘lgan axloqiy va ijtimoiy me’yorlar bo‘lib, 
ular jamiyat taraqqiyotining barqaror asosini tashkil etadi. Bu qadriyatlarga quyidagilar kiradi:

• inson huquqlari va erkinliklari;

• adolat va tenglik;

• mehr-oqibat va yordamga tayyorlik;

• halollik va mas’uliyat;

• tinchliksevarlik va muloqotga ochiqlik;

• tabiatga, boshqa insonlarga va madaniyatga hurmat.

UNESCO va UNICEF tomonidan universal qadriyatlar sifatida adolat, tinchlik, hurmat, mas’uliyat, 
muhabbat, haqiqat, halollik, mehr-oqibat va madaniy farqlarga hurmat targ‘ib etiladi. Shu bilan birga, O‘zbekis-
tonning mustaqillik mafkurasi ham ijtimoiy adolat, vatanparvarlik va umuminsoniy qadriyatlarga sadoqat tamo-
yillarini alohida ta’kidlaydi. Madaniyatshunoslik tamoyillariga ko‘ra, zamonaviy dunyo madaniyati umuminsoniy 
qadriyatlar kontekstida baholanadi va madaniyat insoniyatning ma’naviy kamolotga intilishi sifatida qaraladi. 
Shu bois, ta’lim-tarbiya jarayonida aynan ushbu qadriyatlarga asoslangan yondashuv o‘quvchilarda axloqiy 
barkamollikni shakllantirishda poydevor vazifasini bajaradi.

9–11-sinf ingliz tili darslarida umuminsoniy qadriyatlarni singdirishga yo‘naltirilgan metodik yondashuvlar 
quyidagicha bo‘lishi mumkin:

1. Kommunikativ va muhokama metodlari: Dars mavzularini adolat, hurmat, hamjihatlik kabi qadriyatlar 
asosida tanlash, o‘quvchilarning ijtimoiy mavzular bo‘yicha savol-javob va bahs-munozaralarda faol ishtiro-
kini rag‘batlantirish lozim. Masalan, “Inson huquqlari” mavzusidagi diskussiyalar, qadriyatlar aks ettirilgan 
videoroliklar asosida savol-javoblar o‘tkazish o‘quvchilarning fikrlash va nutq ko‘nikmalarini rivojlantiradi.

2. Badiiy va madaniy materiallardan foydalanish: Ingliz tilidagi hikoya, ertak, she’r va qo‘shiqlar orqali mehr-
oqibat, vatanparvarlik, halollik kabi qadriyatlar o‘rgatiladi. Masalan, mashhur ingliz ertaklarida qahramon 
xatti-harakatlarini tahlil qilish orqali axloqiy ong mustahkamlanadi. Madaniyatlar haqidagi taqdimotlar esa 
boshqa xalqlarning qadriyatlariga nisbatan hurmatni oshiradi.

3. Loyihalar va ijodiy ishlanmalar: Guruh loyihalari orqali o‘quvchilar faollikka, mustaqil fikrlashga va ijti-
moiy mas’uliyatga undaladi. Masalan, “Biz tinchlik uchun”, “Madaniyatlararo oilalar”, “Ekologiya va atrof-
muhit” kabi mavzularda postertaqdimotlar, insholar yozish nafaqat til ko‘nikmasini, balki qadriyatlar ongini 
ham rivojlantiradi.

4. Multimedia va texnologiyalar: Ingliz tilidagi qisqa filmlar, interaktiv o‘yinlar, videodarslar yordamida 
mavzularni jonlantirish mumkin. Bu o‘quvchilarni mavzuga jalb qilishda va qadriyatlarni kontekstda tushu-
nishda samaralidir.

Yuqoridagi usullar o‘quvchilarda kommunikativ muloqot, tanqidiy fikrlash va madaniy sezgirlikni shakllan-
tirib, ularni axloqiy barkamol shaxs sifatida tarbiyalashga xizmat qiladi. Ayniqsa, loyiha va muhokama asosidagi 
darslar o‘zaro hurmat va hamjihatlik muhitini mustahkamlashda muhim rol o‘ynaydi.

Buyuk Britaniya tajribasida ingliz tili darslari “Citizenship Education” (fuqarolik ta’limi) elementlari bilan 
integratsiyalashtiriladi. Bu orqali o‘quvchilar inson huquqlari, bag‘rikenglik va ijtimoiy adolat kabi tushunchalarni 
real hayotiy ssenariylar va madaniy matnlar orqali o‘rganadilar.

AQSh maktablarida esa Project-Based Learning (PBL) asosida o‘quvchilar guruhlarda madaniy tadqiqotlar 
olib boradilar, turli madaniyatlarni taqqoslaydilar va erkinlik, empatiya, hamkorlik kabi qadriyatlarni ingliz tilida 
tahlil qiladilar. “Global Citizenship Curriculum” doirasida esa ular iqlim o‘zgarishi, global tengsizlik, inson 
huquqlari kabi mavzularni madaniy kontekstda yoritadilar.

Finlandiya maktablarida esa ingliz tili darslari orqali madaniyatlararo muloqotni kuchaytirishga urg‘u beriladi. 
Darslarda hikoyalar, bloglar va videolar asosida insholar yozish, bahs-munozaralar tashkil etiladi. Maqsad – 
o‘quvchilarda ochiqlik va madaniy sezgirlikni tarbiyalash.

Yaponiyada ingliz tili darslari axloqiy tarbiya bilan uyg‘un holda olib boriladi. “Peace Education” loyihasi 
doirasida tinchlik, hamjihatlik va insonparvarlik qadriyatlari hikoyalar, filmlar, mashhur insonlar hayoti orqali 
talqin etiladi.

Tadqiqot ishi doirasidagi dastlabki tajriba-sinov bosqichida uchta hududdagi maktablarning 9–11-sinf 
o‘quv chilari ishtirok etdi. So‘rovnoma va suhbatlar orqali ularning madaniy savodxonligi, jamiyatdagi o‘z o‘rnini 
anglash darajasi va xorijiy madaniyatga munosabati o‘rganildi.

Dastlabki natijalar:

• 60 % o‘quvchi boshqa madaniyatlar haqida faqat yuzaki tasavvurga ega;

• 40 % o‘quvchi umuminsoniy qadriyatlar haqida umumiy tushunchaga ega.

XULOSA VA TAKLIFLAR
Xorijiy mamlakatlar tajribasi shuni ko‘rsatadiki:

• madaniyatshunoslik yondashuvi til o‘rganish jarayonini chuqurroq va mazmunan boyroq qiladi;

• o‘quvchilar tilni o‘rganish bilan birga umuminsoniy qadriyatlarni ongli ravishda qabul qiladilar;

• bu yondashuv ijtimoiy faollik, tolerantlik, empatiya kabi fazilatlarni rivojlantirishga xizmat qiladi.

Mazkur xorijiy tajribalar O‘zbekiston maktablarida ham ingliz tili darslariga madaniy komponentlarni kiritish, 
umuminsoniy qadriyatlarni singdiruvchi metodik vositalardan keng foydalanish lozimligini ko‘rsatmoqda. 
Umuman olganda, madaniyatshunoslik yondashuvi ingliz tilini o‘rgatishda o‘quvchilarning ma’naviy-ma’rifiy 
kamolotini ta’minlashda muhim omil bo‘lib xizmat qiladi.

Dars jarayonida umuminsoniy qadriyatlarni ifodalovchi metodik faoliyatlar (munozaralar, badiiy asar 
tahlili, ijodiy loyihalar) orqali o‘quvchilarda bag‘rikenglik, vatanparvarlik, insonparvarlik kabi yuksak axloqiy 
fazilatlar shakllanadi. Uzoq muddatli ta’sir nuqtayi nazaridan qaralganda, “yoshlar ana shunday qadriyatlar 
bilan oziqlangan muhitda voyaga yetgan taqdirdagina komil insonlar bo‘lib yetishadi va har qanday ijtimoiy 
sinovlarga tayyor turadilar.”

Shu bois, kelgusida maktab ta’lim-tarbiya dasturlarini takomillashtirishda madaniy-ma’naviy yo‘nalishdagi 
o‘quv-uslubiy tavsiyalarni mustahkamlash muhim ahamiyatga ega. Xususan:

• ingliz tili o‘qituvchilari uchun lingvokulturologiya va qadriyatlar ta’limi bo‘yicha maxsus seminar-treninglar 
tashkil etish;

• ta’lim muassasalari miqyosida madaniyatlararo muloqotni rivojlantirishga qaratilgan ko‘ngillilik asosidagi 
loyihalarni yo‘lga qo‘yish (masalan, xalqaro do‘stlik haftasi, tinchlik kuni tadbirlari) maqsadga muvofiqdir.

Xulosa qilib aytganda, madaniyatshunoslik yondashuvi orqali o‘quvchilarda inson sha’ni va huquqlariga 
hurmat, adolat, halollik va mehr-oqibat kabi umuminsoniy qadriyatlarga asoslangan axloqiy fazilatlarni shakl-
lantirish – milliy ta’limning eng dolzarb vazifalaridan biri sanaladi.

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

834

2025-yil, may, №5-son

2025. №5

Ingliz tili muharriri: Feruz Hakimov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


